
Seejiq tnpusu hini o lala bi knkla kndsan ni gaya dha nanak,
nasi dha spowda pntasan patas ga, ida pniqun lala knkla kndsan
tnxalan dxgal hini. Manu saw kiya do, quri pspung “ matas knkla
kndsan tnpusu Taywan” ni o tai saw peeniqun knhbragan seejiq
tnpusu nigan Inglungan iiyah dha mseupu smmalu ni peeniq knkla
kndsan ni gaya dha nanak.

“Pnkla knkla kari Iso” nii ga, ana ima seejiq o kuxul dha
smluhay gmita, yasa kska kari Iso ni o lala balay ka pnkla na quri
knkla kndsan sejiqun sayang. Knkingal snruwan kari niya o nigan bi
dngsan na ttgasa seejiq mtbiyax ni meysa aangal brihan, Imnglung
hyaan nanak, ini peeniq pnluban seejiq tnxalan sayang. Ana yaa llbu
bi ka tngsa na kari o niqan lala bi Inglungun ta kska hiya.

Hnjil kari “ Pnkla knkla kari Iso ” nii o aji mslxan, hmjil kari
nii ka seejiq o asi ka niga bi knkla na kari klwaan ni kari na seejiq
uri. Kiya ni hmnjil kari nii ka seejiq nii o nigan saw nii knkla na,
kiya uri o nigan bi Inglungan na gmeepah smmalu peeniq kari Truku.
Manu saw kiya do aji hmut knsuyan wada na hjilun empusal
msngari kari Truku ka “pnkla knkla kari Iso” nii. Bitaq sayang o
paah lglaqi bilaq ni prparu laqi matas o ini bi tuku ka patas shlhayun
kari Truku. Manu saw kiya do mnatas patas nii o mttuku bi ka kari
na Truku ni wada na sbliqun bi hmyjil kari Truku ka patas “Pnkla
knkla kari Iso” nii, qrasun ta balay ha. Kiya uri o nasi nigan saw nii
Inglungan dha iiyah dha matas sslhayun kari Truku ka seejiq o nhari
matas patas sslhayun laqai ta sayan.

